
Мемлекеттік қонақ күту бӛлмесі 

 

ПРЕЗИДЕНТ:  Барлығыңызға кеш жарық. Тӛрлетіңіздер. Орындарыңызға жайғасыңыздар. Ақ үйге 

қош келдіңіздер. Осы қасиетті айдың басталуына байланысты мен барлығыңызға, яғни 

Американың кӛптеген аймақтарын және дүние жүзін мекендейтін бір миллионнан астам 

мұсылманға, ӛзімнің ең жылы лебізімді білдіргім келіп отыр. Рамазан айы қабыл болсын!   

 

Мен дипломатиялық корпус пен ӛз әкімшілігімнің, және Конгресс мүшелерін, атап айтқанда Раш 

Холтты, Джон Коньерсті және Конгрестің екі мұсылман мүшелерінің бірі Андре Карсонды 

(екіншісі Кит Эллисон) қарсы алуға ӛте қуаныштымын. Барлығыңызға қош келдіңіздер деймін. 

 

Ақ үйде бірнеше жыл бұрын бастау алған ауыз ашар дастарханын жаю дәстүрі Рождество немесе 

седера мен Дивали секілді мерекелерді атап ӛту рәсімдеріне ұқсас қалыптасып қалды. Бұл 

жиындар Америка халқының ӛміріндегі діннің жоғары орын алып отырғанын кӛрсететді. Олар 

біздің есімізге барлығымыздың Құдай балалары екенімізді, және күш-қуатымыз бен ӛмір бағытын 

осы сенімімізден алатынымызды салады. 

 

Сонымен қатар, бұл басқосулар біздің барлығымыздың Америка азаматтары ретінде қандай 

екенімізді дәлелдейді. Ел негізін қалаушы аталарымыз халықтың ӛміріндегі діннің орны мен 

деңгейін кӛтеру тек дін бостандығын қалыптастыру арқылы мүмкін екенін баяғыда түсінген. 

Вирджиния штатында қабылданған Дін бостандығын орнату заңында Томас Джефферсон былай 

деп жазған еді: «дінге байланысты барлық істерде әрбір адам баласы ӛз ойын білдіру және 

ұстанымдарын қорғау бостандығына ие». Ал біздің Ата заңымызға енгізілген бірінші ӛзгерту дін 

бостандығын ел заңы ретінде қабылдаған. Сол мезгілден бері осы құқық мүлтіксіз жүзеге 

асырылып келе жатыр. 

 

Шынында да, тарихымызға назар аударатын болсақ, біздің елде дін кеңінен қанат жайды, себебі 

Америка азаматтары ӛз қалауымен дінге сыйыну, немесе дін жолын мүлдем тұтпау құқығына ие 

болды. Ал біздің халықтың кеңінен дінге сенетіндігі, және елдегі әртүрлі дін ӛкілдерінің бірігіп, 

бір бірінің кӛзқарасын құрметтеп, дүние жүзінің түрлі аймақтарында от алып жатқан діни 

қақтығыстарға қарамастан бейбіт ӛмір сүріп жатқаны - біздің ел негізін қалаушы аталарымыздың 

данышпандығының айқын белгісі.  

 

Осыны айта тұра, дін қайшылықтар туғызбайды деуден аулақпыз. Соңғы кездері халық назары 

белгілі қауымдастықтарда, атап айтқанда Нью-Йоркте салынып жатқан мешіттерге аударылып 

отыр. Шешім қабылдау барысында біз Тӛменгі Манхэттен аймағының дамуына байланысты 

пікірталаста әдептілік пен қайырымдылық сақтауымыз керек. Он бірінші қыркүйек оқиғалары 



елімізге оңай тиген жоқ. Ал ӛз жақындарынан айырылғандардың тағдыры ешкімнің басына 

келмесін дейміз. Сондықтан да мен осы мәселе тудырған қызбалықты әбден түсінемін. Ал сол 

шабуыл орын алған жер – шын мәнінде де қасиетті жер. 

 

Ӛз ойымды анық жеткізуге рұқсат етіңіздер: ел азаматы ретінде, және ел Президенті ретінде, менің 

ойымша, мұсылмандардың ӛз дінін ұстануға осы елдің барлық басқа азаматтарымен тең құқығы 

бар. (Шапалақ.)  Ал оның ішіне жергілікті заң мен ережелерге сәйкес келетін ғибадат ету орнын 

салу және қауым мүшелері кездесе алатын Тӛмен Манхэттендегі жеке меншікке жер телімін алу 

құқықтары да кіреді. Себебі бұл – Америка, және біздің дін бостандығын сақтау талабымыз мығым 

болу керек. Осы елге әртүрлі дін ӛкілдерінің келу еркіндігі, және жергілікті үкімет тарапынан 

басқалармен тең жағдайда ғибадатқа кепілдік беру - біздің елдің негізін қалайтын ұстанымдар. 

  

Біз ешқашан 11 қыркүйекте қаза тапқандарды ұмыта алмаймыз, және біз сол қақтығыстың 

салдарымен күрескен, от алған баспалдақтармен ғимараттарға жоғары кӛтерілген ӛрт 

сӛндірушілерден бастап, бүгінгі күні Ауғанстанда қызмет атқарып жатқан әскери қызметкерлерге 

дейіндерді жоғары құрметке бӛлейміз. Сонымен қатар, біз жауларымызды атап, не үшін күресіп 

жатқанымызды да еске салып қояйық. Біздің дұшпандарымыз дін бостандығын мойындамайды. 

Әл-Каида Исламға емес, оның қатты бұрмаланған түріне негзделеді. Бұлардың арасында діни 

кӛсемдер жоқ – олардың барлығы жазықсыз әйелдер, еркектер мен балаларды азапқа салатын 

лаңкестер. Деректерге сыйынатын болсақ, әль-Каида кесірінен басқа дін ӛкілдеріне қарағанда 

мұсылмандар кӛбірек қаза тауыпты, ал 11 қыркүйекте кӛз жұмғандардың арасында жазықсыз 

мұсылмандар да болды. 

 

Бұл біз кімге қарсы күресіп жүрміз дегенге жауап. Ал осы күрестегі біздің жеңісіміз қару-

жарағымызға емес, құндылықтарымызға негізделген. Біз қорғап жүрген демократия. Біз 

қадірлейтін бостандықтар. Нәсілге, дінге, байлық пен абыройға қарамастан барлығына бірдей 

қолданылатын заңдар. Біз үлгі ете алатын тек тӛзімділік ғана емес, сонымен қатар бізден ӛзгеше 

кӛрінетін адамдарға деген құрметіміз – бұл Америка азаматтарына тән ӛмір салты, ол қыркуйек 

күні бізге шабуыл жасағандардың және әлі де бізге қарсы шабуылдар жопарларап жүргендердің 

нигилизмінен мүлдем бӛлек. 

 

Ӛзімнің иннаугурациялық жолдауымда мен бізге ата-бабаларымыздан мұраға қалған 

кӛптүрлілігіміз еліміздің әлсіздігінің емес, қуаттылығының белгісі екендігін атап ӛткем. Біз 

христиандар, мұсылмандар, иудейлер, индуистер мен дінсіздердің еліміз. Біз әлемнің түрлі 

аймақтарынан әкелінген алуан-түрлі тіл мен кӛптеген мәдениеттерден жаратылғанбыз. Дәл 

осындай алуан-түрлілік кӛптеген даулар тудыруы да мүмкін, бірақ ол біздің заманның ерекшілігі 

емес. Ӛткен заманда да синагога немесе католик шіркеуді салу тӛңірегінде кӛптеген даулар шығып 

жатты. Ал Америка азаматтары уақыт сынынан ӛтіп, негізігі құндылықтарын сақтап қалып, 

осындай мәселелерді шешіп және соның арқасында рухын күшейте алатынын дәлелдеп берді. 

Қазіргі заманда да мәселе дәл осылай шешілу керек. 

 

Бүгінгі кеште біз Рамазанның керемет кӛптүрлілігімен ерекшеленетін дін мерекесі екеннін еске 

алайық. Сонымен қатар, Рамазан Исламның әрдайым Американың мызғымас бӛлігі екенін еске 

салады. Тегі Тунистік Америка Құрама Штаттарына келген бірінші елші Президент 

Джефферсонның қонағы болып еді, Рамазан айына байланысты ол ӛз қонағын күннің батысынан 

кейін күткен – бұл біздің тарихтағы 200 жылдан астам бұрын Ақ үйде жайылған бірінші ауыз ашар 

дастарханы еді. (Шапалақ.)       

 

Кӛптеген басқа имигранттар секілді жарқын болашақ іздеп мұсылмандар да біздің елге кӛш 

аударып жатты. Олар фермада, саудада, фабрикалар мен зауыттарда жұмыс істеді. Олар 

теміржолдар салды. Олар Американы салуға кӛмектесті. Олар 1890 жылдары Нью-Йорк қаласында 



бірінші Ислам орталығын ашты. Олар Солтүстік Дакота даласында Америкадағы бірінші мешіт 

тұрғызды. Менің білуімше Америкадағы сақталып қалынған мешіттердің ең ескісі осы күнге дейін 

Айова штатындағы Сидар-Рапидсте қызмет етіп келе жатыр. 

 

Біздің ел бүгін де миллиондаған Америка мұсылмандарынан құат алып отыр. Олар қоғамның 

барлық саласында жетістіктерге ие болып жүр. Барлық 50 штаттарда қызмет етіп жатқан 

мешіттерді қоса алғанда Америка мұсылмандарының қауымдастығы ӛздерінің кӛршілеріне де 

пайдасын тигізіп жүр. Америка мұсылмандары жергілікті қауымдарда полиция қызметкерлері, ӛрт 

сӛндіруші және жәрдем кӛмек кӛрсетушілер ретінде қызмет етеді. Америкадағы мұсылман дінінің 

жетекшілері лаңкестік пен экстремизмге қарсы дауыс кӛтерді, халықтың есіне Исламның адамды 

ӛмірінен айыруға емес, оны сақтауға шақыратынын салды. Сонымен қатар, Америка 

мұсылмандары әскери борышын абыройлы атқарып жүр. Келесі аптада Пентагонда жайылатын 

ауыз ашар дастарханы Иракта қаза тапқан, және денелері Арлингтон бейітіне қойылған үш 

жауынгердің құрметіне жайылады. 

 

Аталған Америка мұсылмандары барлығымызға ӛте қажет қауіпсіздікті орнатамыз деп, және біз 

ӛте жоғары бағалайтын еркіндікті сақтап қаламыз деп жандарын қиды. Олар азаймайтын Америка 

азаматтары тобының мүшелері – бұл топ барлық дін ӛкілдерінен құрастырыла тұра, болашақ 

ұрпақтарға берілген уәдені орындаймыз деп, және Американы басқа елдерден ерекшелейтін 

ұстынамдарымызды мығым сақтап қаламыз деп, біздің ынтымақтастығымызды арттыру үшін 

ӛмірлерін қиған. 

 

Себебі, ақырында «біз Құдайдың қолдауымен ажырамас бірегей ел болып қала береміз». 

Алдымызға қойған «барлығымызға бірдей еркіндік пен әділдік» орнату мақсатына біз Исламды 

қоса алғанда кез келген ұлы діннің негізін қалайтын – ӛзіңе қалағаныңды басқаларға да тіле – деген 

ережені орындау арқылы ғана жете аламыз. 

 

Барлығыңызға келгендеріңіз үшін кӛп рахмет. Сіздерге қасиетті Рамазан айы сәтті болсын деймін. 

Ал қазір дәмнен ауыз тиейік.  (Шапалақ.)  

